
anneer dit
by vererwing
kom, is die
belangrikste
punt om te
onthou dat elke mens die
reg het om sy of haar bates te
bemaak soos hy of sy wil. Nie-
mand is onder 'n verpligting om
volgens 'n resep te bemaak nie.
Kortom, die hof sal net in-
meng as jou bemakings on-
wettig is, indruis teen die mo-
rele en sedelike norme van die
samelewing, of onmoontlik is.
Net 'n verdere nota hier-
oor vir veral vroue wat binne
gemeenskap van goedere ge-
troud is. Jy hoef nie jou besit-
tings te bemaak soos jou man
wil hé nie. Niks keer jou om
jou eie testament op te stel en
jou helfte van die gemeenskap-
like eiendom te bemaak soos
jy wil nie.

TESTAMENT
NIE ABSOLUUT
Die tweede punt, waarby ek
eintlik wil uitkom, is selfs waar
jy as erfgenaam in 'n testament
aangewys is, het jy steeds nie
‘n reg om te erf nie. Jy verkry
bloot 'n hoop om te kan erf.
Die reg om te erf ontstaan
eers by die dood van die tes-
tateur, maar selfs dan is dit nie

N

het 'nreg
_om te erf nie

In my omswerwinge tussen boere en ander
mense kry ek die indruk dat sommige naas-
bestaandes verwag om te erf - so asof dit
hul geboortereq is. Dit werk egter nie sé nie.

finaal nie. Jy kry net 'n reg om

te kan erf, maar nog geen reg

op erfbates nie.

Die cksekuteur neem eers
beheer oor 4l die boedelbates
enword die “eienaar” daarvan
in sy hoedanigheid as ekseku-
teur. En moenie dink hy of sy
staan in die skoene van die
oorledene of is die agent van
die erfgenaam nie. Sy werk
is om die boedel ingevolge 'n
bepaalde wetlike raamwerk te
administreer.

Hier is 'n paar praktiese
voorbeelde van wat kan keer
dat 'n erfgenaam erf soos jy
wou gehad het:

m 'n Kontanttekort. Dit is een
van die grootste struikel-
blokke met die athandeling
van 'n boedel. Onbetaalde

belasting, skuldverpligtin-
ge, sterfbedkoste - mediese
behandeling met 'n lang siek-
te voor sterfte kan baie duur
wees - en ander verpligtin-
ge, waaronder meesters- en
eksekuteurstariewe, kan 'n
kontanttekort skep. Die feit
datjou plaas etlike miljoene
rande werd is, s€ niks. As
daar nie genoeg geld is om
die boedelverpligtinge te dek
nie, kan dit daartoe lei dat
daardie plaas verkoop moet
word om kontant te skep. En
daar gaan die bemaking van
die plaas aan die kind.

m’n “Testamentére sonde”
wat nou hiermee saamhang,
is om alles wat jy besit, te
bemaak. Dit kan eweneens
die boedel met 'n kontant-

tekort laat om uitgawes, soos
hierbo genoem, te dek. Dié
uitgawes word gedek uit die
restant van die boedel (dit
wat oor is nd alle spesificke
bemakings afgehandel is). As
daar nie kontant in die res-
tantis nie, is ons terug by die
probleem wat ek hierbo uit-
lig. Pasop ook as jy byvoor-
beeld die plaas as deel van
die restant laat vererf. As
daar nie genoeg kontant in
die restant is nie, is die plaas
op risiko om verkoop te
word.

Ek en ander verantwoordeli-
ke skrywers hier en elders ha-
mer gereeld daarop dat'n mens
kundige raad moet kry met die
opstel van jou testament. Daar
moet dinkwerk ingaan - dit is
nie net woorde op papier nie.

En sorg dan vir genoeg geld
in die boedel. Dit is waar le-
wensversekering die beste op-
lossing bied. LBW

